
GOUVÈNÈ CUOMO DEPLWAYE 200 MANM PATWOUY ETA A, 100 JENERATRIS, 

50 TOU EKLERAJ POU EDE AVÈK PÀN KOURAN AN NAN BROOKLYN  
 

Li Bay Enstriksyon ak Depatman Sèvis Piblik lan pou Etann Ankèt la sou Pàn 
kouran an nan Con Edison  

 
Apwoksimativman 35,000 Kliyan nan plizyè Pati nan Brooklyn San Kouran  

  
  
Gouvènè Andrew M. Cuomo te deplwaye jodi a resous yo ak pèsonèl pou ede avèk 
pàn kouran an nan Flatbush, Brooklyn, epi li te bay enstriksyon ak Depatman Sèvis 
Piblik (Department of Public Service, DPS) Eta a pou li etann ankèt li a sou pàn kouran 
Con Edison lan apre Gouvènè a te bay enstriksyon ak DPS lan pou ankete sou pàn 
kouran jeneral wikenn pase a nan bò lwès Manhattan.  
  
Gouvènè a te deplwaye 200 manm patwouy, 100 jeneratris ak 50 tou eklreraj ansanm 
ak pèsonèl ak veyikil kòmann ki soti nan Biwo Jesyon Ijans Eta a (State Office of 
Emergency Management). Pi bonè aswè a, Con Edison te rapòte ke Sant Kontwòl li 
nan Brooklyn Queens te oblije siprime yon rezo pou soulaje pòsyon ki twò chaje yo 
nan sistèm elektrik lan, sa bay kòm konsekans pàn kouran pou apwoksimativman 
35,000 kliyan nan katye sa yo nan Brooklyn: Canarsie, Mill Basin, Bergen Beach, 
Georgetown, ak Flatlands. Depatman Sèvis Piblik lan ak Divizyon Sekirite Enteryè 
(Division of Homeland Security) ak Sèvis Ijans yo te rete an kominikasyon konstan 
avèk Con Ed pou ede epi fòse sèvis la rebay kouran ak kliyan yo pi vit posib.  
 
"Nou te nan sitiyasyon sa a avèk Con Ed plizyè fwa, epi yo ta dwe pi byen prepare — 
pwen ba", Gouvènè Cuomo te deklare. "Sa pa te yon katastwòf natirèl; pa gen okenn 
ekskiz pou sa ki te pase a nan Brooklyn. Aswè a mwen te deplwaye 200 manm 
patwouy, 100 jeneratris ak 50 tou ekleraj pou ede asiste avèk pàn kouran an. Mwen te 
bay enstriksyon tou ak Komisyon Sèvis Piblik (Public Service Commission, PSC) lan 
pou elaji ankèt li an sou blakawout semèn pase an nan Mahattan pou li ajoute pàn 
kouran an nan Brooklyn."  
  
"Sekirite se premye priyorite nou, epi pandan epòk sa a li enpòtan pou nou verifye ak 
vwazen nou yo, espesyalman granmoun yo, pou asire nou yo tout an sekirite jiskaske 
sitiyasyon an rezoud", Gouvènè Cuomo te kontinye.  
  
13 Jiyè a, te genyen yon blakawout jeneral nan midtown Mahattan ak yon pati nan 
Upper West Side lan kòm konsekans yon pwoblèm avèk yon liy transmisyon. Nan nivo 
ki pi wo li, kantite kliyan san kouran yo te atenn 72,000, epi sèvis metwo te koupe nan 
liy A, C, D, F ak M. Gouvènè a te bay enstriksyon ak Depatman Sèvis Piblik lan pou 
ankete sou Con Edison ak kòz pàn lan.  

